

А.Б. Нурсейтова, 
№90жалпы орта мектебінің 
бастауыш сынып мұғалімі
                                            
Құстар қалай қыстайды?
Мақсаты: Оқушыларға табиғат көркі құстар туралы, құстардың  пайдасы, олардың қалай қыстайтыны туралы түсінік беру.
[bookmark: _GoBack]1.Білімділігі. Оқушылардың құстар туралы түсінігін кеңейту, құстар тіршілігі, олардың адам өміріндегі пайдасы туралы мағлұмат беру.
2.Дамытушылығы. Балалардың сөздік қорын, сөйлеу мәдениетінің белсенділігін арттыру. Өз пікірін дәлелдей алуға қалыптастыру және байланыстырып сөйлеу қабілетін дамыту.
3.Тәрбиелілігі. Құстарға қамқорлық жасауға, қоршаған ортаны аялауға тәрбиелеу.
Көрнекіліктер: интербелсенді тақта, құстар суреті, буклеттер, слайдтар, шар, плакаттар.
Сабақ түрі: жаңа сабақ.
Сабақ әдісі: аралас.
Сабақ барысы: 1.Ұйымдастыру кезеңі.
Психологиялық дайындық.
Табиғат – ол анамыз
Табиғатқа баламыз,
Құстарды қарсы аламыз.
Табиғатты аялап,
Құстарға қамқор боламыз.
2.Үй тапсырмасы.
Айлакер түлкі.
1.Түлкінің азығы не?
2.Түлкі қандай аң?
3.Түлкінің түсі қандай?
4.Қыста азығын қалай аулайды?
3.Жаңа сабақ.
Құстарды «қанатты жануарлар деп атайды. Жабайы құстар және үй құстары болып бөлінеді. Жабайы құстарға дуадақ, шағала, шіл, тырна, қырғауыл, аққу, бірқазан, бұлбұл, торғай, қарға, сауысқан.
Құстар жыл құстары және отырықшы, қыстайтын құстар болып бөлінеді. Күзде жылы жаққа кетіп, көктемде қайтып оралатын құстарды «жыл құстары» дейді. Жыл құстарына бұлбұл, сандуғаш, үйрек, шағала, аққу жатады.
Қыстайтын, отырықшы құстарға сауысқан, қаздар, торғай, тауық, құр жатады. Олар қыста кепкен жемістермен, ағаш бүршігімен, тағам қалдықтарымен, бунақденелілермен қоректенді.
Үй құстары қолда бағылады. Олар өте пайдалы жұмыртқасы, еті, мамығы үшін пайдаланылады. Қазақстанда құстарды көптеп өсіруге арналған үлкен құс фермалары бар. Олар қала халқын құс етімен қамтамасыз етеді.
1. Балалар білесіңдер ме, бейбітшілік құсы қандай құс?
Көгершін.
2. Киелі құс?
Аққу.
3. Қандай құстың құйрығы айыр?
Қарлығаш.
4.Өжет, батыр құс?
Қыран.
Олай болса, балалар, біз 4 топқа бөлінеміз.
1-топ. Қарлығаш. Топ басшысы – Рысбек Ақмаржан.
2-топ. Көгершін. Топ басшысы – Махамбетқұл Амалбек.
3-топ. Аққу. Топ басшысы – Журабеков Бейбарыс.
4-топ. Қыран. Топ басшы – Жадыгеров Асылниет.
Эмблемамен таныстыру.
1.Қарлығаш – адамның досы.
2.Көгершін – бейбітшілік, достықтың символы.
3.Аққу – өте сұлу, әдемі құс.
4.Қыран – өжет те батыр құс.
Венн-диаграммасы.
ҚЫСТАЙТЫН ҚҰСТАР                     ЖЫЛ  ҚҰСТАРЫҚарға 
Торғай
Күрке тауық
Қаз
Сауысқан
Тауық
Үйрек
Бұлбұл
Қарлығаш
Аққу
          Шағала

ҮЙ ҚҰСТАРЫ                                    ЖАБАЙЫ  ҚҰСТАРТОРҒАЙ
ҚАРҒА
САУЫСҚАН
БҰЛБҰЛ
АҚҚУ
ШАҒАЛА

ЗИЯНЫ                                                  ПАЙДАСЫБАҚШАДАҒЫ,ЕГІСТІКТЕГІ ДӘНДЕРДІ
ЖЕП КЕТЕДІ


ЕТІ, ЖҰМЫРТҚАСЫ, МАМЫҒЫ, САНИТАР ҚҰС -ШАҒАЛА, ОРМАН ДӘРІГЕРІ-ТОҚЫЛДАҚ

Құстарға арналған өлеңдер.
1-оқушы.
Торғай, торғай, тоқылдақ
Жерден тары шоқып ап
Бетегесі томпайып
Шық-шық етіп отырмақ.
2-оқушы.
Жаршысымын көктемнің,
Көкек дейді-ау мені жұрт.
Өз ойын айтар құс менмін,
Көктемді күтсең мені күт.
3-оқушы.
Мен еркін бақытты бұлбұлмын,
Бұлағым тасытқан ән жырдың.
Тамаша тымылжып шырқайтын
Шаттығын тауса алмай әр күн.
4-оқушы,
Құс сұлуы аққумын
Табиғат көркін сыйлаған.
Мылтығын кезеп еш мерген
Атуға көз қимаған.
Сұлулықты паш етіп,
Жырлаған талай ақындар
Нәзік үнді, көл көркі
Құс патшасы мен болам.
5-оқушы.
Өткен жылы көктемде, бала едім тым кіші
Кім білсін кеттіме, өкпелеп жыл құсы.
Өтті тез он екі ай, енді мен үлкенмін,
Келсе ұшып көп торғай-ақ күтемін.
6-оқушы.
Үй салдым құстың алдынан
Болсыншы ол өмір панасы.
Өзімдей сәби балдырған,
Өссінші құстың баласы.
7-оқушы.
Құртты іздеп інінен,
Қарағайды үңгіген.
Тоқылдақ құс дәрігері.
Қашаннан ол әбігер.
8-оқушы.
Ала қанат сауысқан,
Құртты көрсе жабысқан.
Бір томардан томарға,
Секең-секең ауысқан.
9-оқушы.
Үкі едім түнде ұшып қалықтаған,
Құртуға зиянкесті жалықпаған.
Жүнімнен үлпілдеген киелі деп
Бұрыннан-ақ адамдар тағып алған.

Құстар туралы бейнекөрініс.
Сергіту сәті.
Көтер қолды жоғары,
Құстар қанат қағады.
Желаяқтар жүгірер,
Жерге тимей табаны.
Қане, қанат жазайық
Қарлығаш боп ұшайық
Ұшып-ұшып алайық,
Орнымызға қонайық.

Мақал-мәтел.
10-оқушы.
Ер жаңылып қолға түсер,
Құс жаңылып торға түсер.
11-оқушы.
Жылқыда өт жоқ, құста сүт жоқ.
12-оқушы.
Қаз келсе, жаз келер.
13-оқушы.
Қара құс басып жейді,
Сұңқар құс шоқып жейді.
14-оқушы.
Құс жеткен жеріне қонады.
15-оқушы.
Болма оңайға бала таң,
Құс баласы балапан.
Жұмбақ сайысы.
1.Бұрап қойған сағаттай,
Айқайлайды таң атпай. (Әтеш)
2.Балапанын басатын басқа құс,
Бар осындай қасқа құс. (Көкек)
3.Орманда жоғары,
Ағашқа қонады.
Тұмсығын балға қып,
Тоқ-тоқ соғады.  (Тоқылдақ)
4.Шарлап келіп даланы,
Үйіме үйін салады. (Қарлығаш)
5.Күндіз соқыр не деген
Түнде сондай көреген. (Үкі)
Кім көп құс біледі?
Топ бойынша сайыс.
Қорытындылау.
1. Жыл құстарына қандай құстар жатады?
2. Қыстайтын отырықшы құстарды атаңдар.
3. Олар қыста немен қоректенеді?
4. Үй құстарына қандай құстар жатады?
5. Бейбітшілік құсы қандай құс?
6. Үй ішіне ұя салатын құсты ата.
7. Орман дәрігері қандай құс?
8. Қандай құс жұмыртқасын басқа ұяға салады?
9. Түнде ұшатын құс.
10. Сөйлейтін құс.
11. Өз атын өзі шақыратын құс.
12. Өжет құстарды ата.
Үйге тапсырма.
Құстардың суретін салу, мазмұнын айту. Кім көп құс біледі?
Бағалау.
Белсенді қатысқан оқушыларды бағалау.
                                             

